
ശബരിമല മാസ്റ്റര്‍ പ്ലാന്‍

ചോദ്യം ഉത്തരം

ശ്രീ എം മുകേഷ് ,

ശ്രീ. കെ.വി.സുമേഷ്,

ശ്രീ. കെ. ബാബു (നെന്മാറ)

ശ്രീ. വി.എൻ വാസവൻ
(തുറമുഖ - സഹകരണ - ദേവസ്വം വകുപ്പ് മന്ത്രി)

(എ) പരിസ്ഥിതി സംരക്ഷണം ഉറപ്പുവരുത്തിക്കൊണ്ടുള്ള

ശബരിമല വികസനവും ഭക്തര്‍ക്ക് സംതൃപ്തമായ
തീര്‍ത്ഥാടനാനുഭവം പ്രദാനം ചെയ്യുന്നതിനും
ലക്ഷ്യമിടുന്ന ശബരിമല മാസ്റ്റര്‍ പ്ലാന്‍ സംബന്ധിച്ച

നടപടികളിലെ പുരോഗതി വിലയിരുത്തിയിട്ടുണ്ടോ;
വിശദാംശം നല്‍കാമോ;

(എ) ശബരിമല മാസ്റ്റര്‍പ്ലാന്‍ സംബന്ധിച്ച നടപടികളിലെ
പുരോഗതി സര്‍ക്കാര്‍ കൃത്യമായി വിലയിരുത്തുന്നുണ്ട്.

           ശബരിമല തീര്‍ത്ഥാടനത്തിനെത്തിച്ചേരുന്ന

തീര്‍ത്ഥാടകര്‍ക്ക് സംതൃപ്തമായ തീര്‍ത്ഥാടന അനുഭവം
നല്‍കുന്നതിനാവശ്യമായ സ്ഥായിയായ അടിസ്ഥാന

സൗകര്യ വികസനം, പരിസ്ഥിതി സംരക്ഷണം

എന്നിവ ഉറപ്പുവരുത്തുക എന്ന ലക്ഷ്യത്തോടെ

03/05/2007-ലെ ജി.ഒ.(എം.എസ്) 146/2007/RD
നമ്പര്‍ ഉത്തരവ് പ്രകാരം സര്‍ക്കാര്‍ ശബരിമല
മാസ്റ്റര്‍പ്ലാനിന് അംഗീകാരം നല്‍കി. സന്നിധാനം,
പമ്പ, ട്രക്ക് റൂട്ട്, നിലയ്ക്കല്‍ എന്നിവയുടെ സമഗ്ര
വികസനമാണ് 2050 വരെയുള്ള വികസന

പദ്ധതികള്‍ മുന്‍കൂട്ടി കണ്ടുകൊണ്ട് തയ്യാറാക്കിയ
ശബരിമല മാസ്റ്റര്‍പ്ലാന്‍ ലക്ഷ്യമിടുന്നത്.

       ശബരിമലയുടെ ബേസ് ക്യാമ്പായ നിലയ്ക്കലിന്റെ
ലേ ഔട്ട് പ്ലാനിന് 2020-ല്‍ തന്നെ സര്‍ക്കാര്‍
അംഗീകാരം നൽകിയിരുന്നു. ശബരിമല മാസ്റ്റര്‍പ്ലാന്‍
ഹൈപ്പവര്‍ കമ്മിറ്റിയുടെ പ്രവര്‍ത്തനത്തിലെ മന്ദത
കാരണം ഫണ്ട് യഥാസമയം ചെലവഴിക്കാന്‍

സാധിക്കാത്ത സാഹചര്യം മുന്‍പ് ഉണ്ടായിരുന്നു.
എന്നാല്‍ ഈ സര്‍ക്കാരിന്റെ നിരന്തരമായ

ഇടപെടല്‍ മൂലം ശബരിമല മാസ്റ്റര്‍പ്ലാന്‍ പദ്ധതിയില്‍
ഉള്‍പ്പെട്ട പ്രവര്‍ത്തികള്‍ വേഗത്തിലാക്കാന്‍

കഴിഞ്ഞിട്ടുണ്ട്. ആയതിന്റെ ഭാഗമായി

സന്നിധാനത്തിന്റെയും പമ്പ & ‍ട്രെക്ക് റൂട്ടിന്റെയും ലേ
ഔട്ട് പ്ലാനുകള്‍ക്ക് സര്‍ക്കാര്‍ 09.01.2025
തീയതിയില്‍ അംഗീകാരം നല്‍കിയിട്ടുണ്ട്.

                 ശബരിമല സന്നിധാനത്തിന്റെ

വികസനത്തിനായി 2022-2027 വരെയുള്ള ആദ്യ

ഘട്ടത്തിന് 600.47 കോടി രൂപയും 2028-2033
വരെയുള്ള രണ്ടാം ഘട്ടത്തിന് 100.02 കോടി രൂപയും
2034-2039 വരെയുള്ള മൂന്നാം ഘട്ടത്തിന് 77.68
കോടി രൂപയും ഉൾപ്പെടെ ആകെ 778.17 കോടി
രൂപയാണ് ശബരിമല സന്നിധാനത്തിന്റെ

വികസനത്തിനായി ലേ ഔട്ട് പ്ലാന്‍ പ്രകാരം ചെലവ്
കണക്കാക്കിയിരിക്കുന്നത്.

               ലേ ഔട്ട് പ്ലാന്‍ പ്രകാരം പമ്പയുടെ
വികസനത്തിനായി 2022-2027 വരെയുള്ള ആദ്യ

ഘട്ടത്തിന് 184.75 കോടി രൂപയും 2028-2033
വരെയുള്ള രണ്ടാം ഘട്ടത്തിന് 22.73 കോടി രൂപയും
ഉൾപ്പെടെ ആകെ 207.48 കോടി രൂപയും ട്രെക്ക്
റൂട്ടിന്റെ വികസനത്തിനായി 2022-2025 വരെയുള്ള
ആദ്യ ഘട്ടത്തിന് 32.88 കോടി രൂപയും 2024-2026
വരെയുള്ള രണ്ടാം ഘട്ടത്തിന് 15.09 കോടി രൂപയും
ഉൾപ്പെടെ ആകെ 47.97 കോടി രൂപയും ആണ്

ചെലവ് കണക്കാക്കിയിരിക്കുന്നത്.      സന്നിധാനം,
പമ്പ, ട്രെക്ക് റൂട്ട് എന്നിവയുടെ വികസനത്തിനായി ലേ
ഔട്ട് പ്ലാനുകള്‍ പ്രകാരം ആകെ ചെലവ്

കണക്കാക്കിയിരിക്കുന്നത് 1033.62 കോടി രൂപയാണ്.

             ശബരിമല മാസ്റ്റര്‍പ്ലാനിന്റെ ഭാഗമായി 2021
മുതല്‍ 2026 വരെയുള്ള കാലയളവില്‍ പൂർത്തീകരിച്ച

പദ്ധതികളുടെ വിവരങ്ങള്‍ അനുബന്ധം - I ആയും

പുരോഗമിക്കുന്നതായ പദ്ധതികളുടെ വിശദാംശങ്ങൾ
അനുബന്ധം - I A ആയും ചേർക്കുന്നു

(ബി)

ഇതുമായി ബന്ധപ്പെട്ട പ്രവര്‍ത്തനങ്ങളുടെ

മേല്‍നോട്ടം വഹിക്കുന്നതിന് പ്രത്യേക കമ്മിറ്റിയെ
ചുമതലപ്പെടുത്തിയിട്ടുണ്ടോ; വ്യക്തമാക്കുമോ;

(ബി) ബഹുമാനപ്പെട്ട കേരള ഹൈക്കോടതി 2009-ൽ
രൂപീകരിച്ച ശബരിമല മാസ്റ്റർപ്ലാൻ ഹൈ പവർ
കമ്മിറ്റിയാണ് ശബരിമല മാസ്റ്റര്‍പ്ലാന്‍ പദ്ധതിയുടെ
മേൽനോട്ടം വഹിക്കുന്നത്. ശബരിമല മാസ്റ്റർപ്ലാൻ
കമ്മിറ്റിയെ സാങ്കേതിക കാര്യങ്ങളിൽ

ഉപദേശിക്കുന്നതിന് വിദഗ്ദ്ധ സമിതി (ടെക്നിക്കൽ
കമ്മിറ്റി) പ്രവർത്തിച്ചു വരുന്നു. ഹൈപവർ

കമ്മിറ്റിയിലെ അംഗങ്ങളുടെ വിവരങ്ങള്‍ അനുബന്ധം

- II ആയും ടെക്നിക്കൽ കമ്മിറ്റിയിലെ അംഗങ്ങളുടെ
വിവരങ്ങൾ അനുബന്ധം - II A ആയും ചേര്‍ക്കുന്നു.

(സി) മുന്‍പുണ്ടായിരുന്നതില്‍ നിന്നും വ്യത്യസ്തമായി
പദ്ധതികളുടെ ആസൂത്രണത്തിലും

പൂര്‍ത്തീകരണത്തിലും ഗതിവേഗം ഉണ്ടായിട്ടുണ്ടോ;
വ്യക്തമാക്കാമോ;

(സി) ശബരിമല മാസ്റ്റര്‍പ്ലാന്‍ ഹൈപ്പവര്‍ കമ്മിറ്റിയുടെ
പ്രവര്‍ത്തനത്തിലെ മന്ദത കാരണം ഫണ്ട്

യഥാസമയം ചെലവഴിക്കാന്‍ സാധിക്കാത്ത

സാഹചര്യം മുന്‍പ് ഉണ്ടായിരുന്നു. എന്നാല്‍ ഈ
സര്‍ക്കാരിന്റെ നിരന്തരമായ ഇടപെടല്‍ മൂലം

ശബരിമല മാസ്റ്റര്‍പ്ലാന്‍ പദ്ധതിയില്‍ ഉള്‍പ്പെട്ട

പ്രവര്‍ത്തികള്‍ വേഗത്തിലാക്കാന്‍ കഴിഞ്ഞിട്ടുണ്ട്.
ആയതിന്റെ ഭാഗമായി സന്നിധാനത്തിന്റെയും പമ്പ
& ‍ട്രെക്ക് റൂട്ടിന്റെയും ലേ ഔട്ട് പ്ലാനുകള്‍ക്ക് സര്‍ക്കാര്‍

09.01.2025 തീയതിയില്‍ അംഗീകാരം

നല്‍കിയിട്ടുണ്ട്. കൂടാതെ പ്രധാനപ്പെട്ട വിവിധ

പദ്ധതികളുടെ വിശദമായ പദ്ധതി രേഖ

തയ്യാറാക്കിയിട്ടുണ്ട്. അവയുടെ വിശദാംശങ്ങൾ

അനുബന്ധം - III ആയി ചേര്‍ക്കുന്നു.

(ഡി)

ശബരിമല വികസനവുമായി ബന്ധപ്പെട്ട

പ്രവര്‍ത്തനങ്ങള്‍ക്കായി വനഭൂമിയുടെ
ഉപയോഗത്തിന് കേന്ദ്രസര്‍ക്കാരില്‍ നിന്നും
സമയബന്ധിതമായി അനുമതി ലഭ്യമാകാത്ത
സാഹചര്യം നിലവിലുണ്ടോ; എങ്കിൽ അത്
തടസ്സങ്ങൾ സൃഷ്ടിക്കുന്നുണ്ടോ; വ്യക്തമാക്കാമോ?

(ഡി) ഉണ്ട്. പമ്പ ഗണപതി ക്ഷേത്രം മുതൽ ഹിൽടോപ്പ്
വരെയുള്ള സുരക്ഷാ പാലം

നിർമ്മാണത്തിനാവശ്യമായ വനം പരിസ്ഥിതി

മന്ത്രാലയത്തിന്റെ അനുമതി ലഭിക്കുന്നതിനായി

ആവശ്യമായ വിവരങ്ങൾ പരിവേഷ് (PARIVESH)
പോർട്ടലിൽ അപ്‌ലോഡ് ചെയ്തപ്പോൾ ഒട്ടേറെ

തടസ്സങ്ങൾ ഉന്നയിക്കപ്പെട്ടിട്ടുണ്ട്. അതിൽ ഏറ്റവും
പ്രധാനപ്പെട്ടത് സുരക്ഷാ പാലം നിർമ്മാണ കാര്യം
ശബരിമല മാസ്റ്റർപ്ലാൻ രേഖയിൽ ഉള്‍പ്പെട്ടിട്ടുണ്ടോ
എന്ന ചോദ്യമാണ്. പമ്പയിൽ 2018-ൽ ഉണ്ടായ
പ്രളയത്തിന്റെ പശ്ചാത്തലത്തിലാണ് സുരക്ഷാ

പാലത്തിന്റെ ആവശ്യകത ഉയര്‍ന്നുവന്നിട്ടുള്ളത്.
ശബരിമല മാസ്റ്റര്‍പ്ലാന്‍ സര്‍ക്കാര്‍ അംഗീകരിച്ചത്
2007-ലാണ്. 09.01.2025-ല്‍ സര്‍ക്കാര്‍ അംഗീകരിച്ച
പമ്പ ലേ ഔട്ട് പ്ലാനിൽ സുരക്ഷാ പാലം

ഉൾപ്പെട്ടിട്ടുള്ളതുമാണ്.

      കൂടാതെ പമ്പ ഹില്‍ടോപ് മുതല്‍ സന്നിധാനം
പോലീസ് ബാരക്ക് വരെയുള്ള റോപ് വേ

നിര്‍മ്മാണത്തിന് 4.5336 ഹെക്ടര്‍ വനഭൂമി

ഡൈവേര്‍ട്ട് ചെയ്യുന്നതിന് അനുമതി നല്‍കുന്ന

നടപടിയും നിലവില്‍ നാഷണല്‍ ബോര്‍ഡ് ഫോര്‍
വൈല്‍ഡ് ലൈഫിന്റെ (NBWL)
പരിഗണനയിലാണുള്ളത്.

